
tapi ternjata dengen resia ia ada bikin perhoeboengait sama kawanan brandal, maka ia ada mempoenjai bebrapa sederek kiatpay dari golongan Lioklim. Satoe di 'antaranja ada satoe hweeshio bernama Tjeng Sian, berdiam di Tay Kak Sie dalem bilangan district Tianglok.

Ini Yjeng Sian Hweeshio sekali poen mendjadi orang pertapahan, tapi saban-saban soeka melakoeken perampasan dan pemboenoehan di loear iapoenja district, atawa poen locar provincie Hokkian 5 tapi di iapoenja gredja ia berlaga alim dan memegang pelatoeran keras, hingga tida saorang jang taoe ia ada satoe begal jang tida segan menoempahken darah boeat merampas laen orang poenja milik. Saban kali ia maoe pergi kaloear melakoeken perampasan, selamanja ia mengasi alesan maoe pergi minta derma ka segala tempat, dengen Si orang djadi tida menaro tjoeriga apa-apa Paanja.

Socatoe hari ia dateng ka Ankhee dan lantes mendapet denger namanja The Tay Hou sebagi saorang hartawan, maka malemnja ia pergi menjatronin ka roemahnja. The Tay Hou, tapi apa maoe dapet diliat oleh bebrapa moeridnja The Tay Hou jang lagi djalan meronda, hingga lantes dipockoel gembreng pertandahan ada bahaja, Tida antara lama kamoedian Tjeng Sian soeda kena dikepoeng oleh bebrapa banjak orang, di antaranja ada terdapet djoega The Tay Hou jang dateng memboeroe: tapi Tjeng Sian Hweeshio bikin perlawanan dengen sengit dan pande, dalem sedikit waktoe sadja soeda ada bebrapa moeridnja The Tay Hou jang mendapet loeka dan roeboe ka moeka boemi.

Meliat gerakanuja Tjeng Sian Hweeshio jang begitoe sebat dan gagah, The Tay Hou sabaliknja merasa sanget soeka.

